
19.April.2017                             UPA2017/22 

Uunga siunnersuut: Qalerallit aalisakkallu allat akitsuutaat pillugit Inatsisartut 

inatsisaata allanngortinneqarnerannik Inatsisartut inatsisaat               

(Avaleraasartuut akitsuutaannik allannguineq) 

Saqqummiussisoq  (Aningaasaqarnermut Akileraartarnermullu Nalakkersuisoq)  

Aningaasaqarnermut Akileraartarnermullu Naalakkersuisup, Naalakkersuisut 

sinnerlugit avaleraasartuunut akitsuutip appartinneqarnissaanut siunnersuutaa 

Partii Naleqqamiit maluginiarparput siunnersuutip tusarniutigineqarnerani 

arlalinnit iluarisimaarneqartoq, Aalisariutit Kalaallit Nunaanni 

angerlarsimaffeqartutut nalunaarsorneqarsimasut atorlugit avaleraasartuut 

pisarineqartut kiilumut akitsuutaata 0.95 kr.-imiit kiilumut 0.40 kr.-imut 

appartsinniarneqarnera aammalu Aalisariutit Danmark-imi, Savalimmiuni 

Nunaniluunniit allani angerlarsimaffeqartutut nalunaarsorneqarsimasut  

atorlugit avaleraasartuut  pisarineqartut kiilumut akitsuutaata 1.50 kr.-imiit 

kiilumut 1.00 kr.-imut appartsinniarneqarnera, avaleraasartuullu akitsuutaasigut 

isertinneqartussat 2017-imi aningaasanut inatsimmi 40 mio.kr.-iusussatut 

missingersorneqartut, avaleraasartuullu akitsuutaannik appaanissaq 

missingersuutinut sunniuteqassangatinneqanngitsoq paasissutiginiarneqartoq 

paasivarput,  Kalaallit Nunaat avaleraasartoorniarnermi sinerialittut taaneqarpoq 

aammalu taanna aalisariaaseq Kalaallit Nunaanut nutaajuvoq, taamaammat 

Partii Naleqqamiit siunissaq qaninnerusoq eqqarsaatigalugu 

avaleraasartoorniarnermi aalisariutit Kalaallit Nunartsinni angerlarsimaf-

feqartutut nalunaarsorneqarsimasut aammalu Nunatsinnut tamakkiisumik 

Akileraartussaatitaasut kisimik avaleraarsartorniarnermi  Aalisartinneqartaler- 

nissaata anguniarneqarnissaa kaamatuutigaarput, tassami tamakkiisumik 

nunatsinnut akileraartussaatitaasut kisimik avaleraasartuunik 

aalisartinneqaleraluarpata qularutiginnginnatsigu akileraarutitigut isaasut 

qaffariaateqarsinnaaneri, aammalu taamaaliornikkut alisartitteqatigiiffiit  

tassunga  aalisariatsimut  nutaamut naleqqussarnissaminnut  periarfissinneqar-

tariaqarmata. 

Taamatut oqaaseqarluta siullermeernerani  akitsuumik appaaniarnermut taper-

siilluta,  aapassaanginnerani ataatsimiitsitaliamut susassaqartumut ingerlatinne-

qarnissaa innersuupparput.          

Qujanaq 

Henrik Fleischer                                                                

 

  

 

  

 

 


